
NA PROCURA DE VALLE-INCLÁN EN VILANOVA DE AROUSA

Cada grupo deberá realizar o percorrido marcado no mapa, na orde sinalada. 
En cada unha das paradas comprobaredes a relación dese punto con Valle-Inclán, para isto tendes que emparellar o punto coa información contida nas pistas.
Escribiredes nos recadros a letra do punto do percorrido que lle corresponda.
Para comprobar que realizastes correctamente o percorrido,o grupo será retratado nunha fotografía na que se observe a tódolos membros e a relación con Valle-
Inclán de cada punto. 

 Rúa Max Estrella
É o protagonista de Luces de Bohemia, un poeta cego e
frustrado  que  vive  na  miseria.  A  obra  reflicte  a  súa
última noite  percorrendo Madrid  en compañía do seu
amigo e representante don Latino de Hispalis. 

 Casa do Cantillo
Situada  na  antiga  rúa  San  Mauro  (rúa  Valle  Inclán
desde 1924), data de mediados do século XVIII. Nela
naceu e viviu  o escritor  cos seus pais,  os seus nove
irmáns  (cinco  mortos  prematuramente)  e  dúas
asistentas.

 Rúa Ramón Valle Bermúdez
Ramón Valle Bermúdez casou con Dolores de la Peña y
Montenegro  e,  en  1866,  tiveron  a  Ramón  María  del
Valle  Inclán.  Era  un  home  de  ideas  republicanas  e
progresistas, moi vencellado ao Rexurdimento.

 Rúa Mari Gaila
É  a  protagonista  de  Divinas  palabras  (1919),  unha
muller relixiosa, nada vergoñenta e con carácter  forte.
Vive co seu marido, o sancristán Pedro Gailo, a súa filla
Simoniña  e  o  sobriño  do  marido,  Laureaniño.  A
espaldas  do  seu  home  mantén  unha  relación  con
Séptimo Miau.

 Rúa Marquesa Rosalinda
Esta  obra,  estreada  en  1912,  conta  a  historia  de
Rosalinda  que  é  seducida  por  Arlequín,  para
desesperación do seu marido. Este, movido polos celos,
fai que ingrese nun convento de onde Arlequín intenta
rescatala sen éxito. 

 Rúa Valle Inclán
Ramón María del Valle Inclán (1866-1936) naceu e pasou a
súa infancia e xuventude en Vilanova de Arousa. Publicou o
seu primeiro libro, Femenina, en 1895 e comezou Dereito en
Santiago, onde coñeceu a Murguía e A. Brañas, líderes do
Rexionalismo no que militou de mozo. Xa en Madrid levou
unha  vida  bastante  bohemia  e  mesmo  perdeu  un  brazo
nunha  pelexa.  En  1912,  regresou  a  Galicia,  e  viviu  en
Cambados, a Pobra do Caramiñal e, finalmente, en Santiago,
onde morreu.

 Rúa Luces de bohemia
Esperpento publicado en 1924 que utiliza a ironía
e a sátira para describir unha realidade grotesca e
unha  sociedade  decadente.   Protagonizada  por
Max Estrella e don Latino.

 Igrexa da Pastoriza
Nela bautizaron a Valle en 1866. Sete anos antes
convertérase  en  igrexa  parroquial  por  iniciativa,
entre outros, do avó de Valle, o alcalde Francisco
Peña. Funcionou como tal ata 1957, ano no que
remataron  as  obras  da  nova  igrexa.  É  de estilo
neoclásico,  con  pouca  decoración  e  cun
campanario adosado. Actualmente estanse a facer
recadacións populares para rehabilitala.

 Casa do Cuadrante
Desde 1846 foi o domicilio dos avós maternos do
escritor,  Francisco  Peña (alcalde  de  Vilanova)  e
Josefa Monteagudo.  A casa  e a  horta  proceden
das  propiedades  desamortizadas  ao  priorato  de
San  Cibrán  de  Cálago.  No  xardín  destaca  o
magnolio  de  trescentos  anos,  plantado  polos
monxes bieitos. Todo o conxunto foi restaurado en
2002 para dedicalo  a Casa Museo.  Trátase dun
edificio de pedra que consta de baixo e un andar
ao que se accede por dous patíns exteriores.  A
planta baixa conta cunha exposición permanente
con primeiras edicións das obras de Valle, antigos
cadros do pazo e paneis informativos.  

 Igrexa da Pastoriza
Nela bautizaron a Valle en 1866. Sete anos antes
convertérase  en  igrexa  parroquial  por  iniciativa,
entre outros, do avó de Valle, o alcalde Francisco
Peña. Funcionou como tal ata 1957, ano no que
remataron  as  obras  da  nova  igrexa.  É  de estilo
neoclásico,  con  pouca  decoración  e  cun
campanario adosado. Actualmente estanse a facer
recadacións populares para rehabilitala.

 Casa do Cuadrante
Desde 1846 foi o domicilio dos avós maternos do
escritor,  Francisco  Peña (alcalde  de  Vilanova)  e
Josefa Monteagudo.  A casa  e a  horta  proceden
das  propiedades  desamortizadas  ao  priorato  de
San  Cibrán  de  Cálago.  No  xardín  destaca  o
magnolio  de  trescentos  anos,  plantado  polos
monxes bieitos. Todo o conxunto foi restaurado en
2002 para dedicalo  a Casa Museo.  Trátase dun
edificio de pedra que consta de baixo e un andar
ao que se accede por dous patíns exteriores.  A
planta baixa conta cunha exposición permanente
con primeiras edicións das obras de Valle, antigos
cadros do pazo e paneis informativos.  


